
პროექტის

მოქალაქის გზამკვლევი

როგორც სახელმწიფოს, ასევე თითოეული მუნიციპალიტეტის პრიორიტეტია საკუთარი მოსახლეობის დაცვა, მათი სოციალური ინტეგრირების ხელშეწყობა, თითოეული მოქალაქის ეკონომიკური სტაბილურობის მიღწევა, ასევე მოქალაქეებისთვის იმის ახსნა თუ საიდან მოდის და სად მიდის თანხები მუნიციპალიტეტის ბიუჯეტში. აღნიშნულის განხორციელება შესაძლებელია მხოლოდ აქტიური მოქალაქეების მეშვეობით. მოქალაქეებს აქვთ უფლება ჩაერთონ გადაწყვეტილების მიღების პროცესში. მნიშვნელოვანია, რომ მუნიციპალიტეტის ფინანსური დოკუმენტები იქმნებოდეს მოქალაქეთა უშუალო მონაწილეობითა და აქტიური ჩართულობით. ხელისუფლებისა და მოქალაქეების თანამშრომლობა ხელს უწყობს გადაწყვეტილების მიღების პროცესის გამჭვირვალობას და საჯარო მმართველობის გაუმჯობესებას. იმისათვის, რომ მოქალაქემ შეძლოს საბიუჯეტო პროცესებში ჩართვა, პირველ რიგში, უნდა იცოდეს, როდის იწყება ბიუჯეტზე მუშაობა და თავად რა ფორმით შეუძლია ჩაერთოს ამ პროცესში. სწორედ ამიტომ,  მზადდება მოქალაქის გზამკვლევი, რომლის დახმარებითაც შესაძლებელია საზოგადოების წევრები გახდნენ მეტად აქტიურნი.
წინამდებარე გზამკვლევი მოქალაქეს საშუალებას მისცემს, გაეცნოს მუნიციპალიტეტის ბიუჯეტს, იცოდეს, რა საჭიროებების მიხედვით იხარჯება საჯარო ფინანსები და რა გავლენის მოხდენა შეუძლია თავად მას გადაწყვეტილების მიღებაზე. ამასთან, გზამკვლევში წარმოდგენილია საბიუჯეტო პროცესისა და ბიუჯეტის ეტაპების შესახებ ინფორმაცია, რაც მოქალაქეებს საშუალებას აძლევს იცოდნენ, როდის იწყება მუნიციპალიტეტში მომავალი წლის ბიუჯეტის პროექტზე მუშაობა და რა დროს იქნება უკეთესი და ეფექტური მისი ჩართულობა.   
იმისათვის, რომ ბიუჯეტირების პროცესში ჩავერთოთ და მომავალი წლის ბიუჯეტიდან ჩვენთვის მნიშვნელოვანი საკითხების დაფინანსება მოვითხოვოთ, პირველ რიგში, უნდა ვიცოდეთ, თვითმმართველობის რომელ ორგანოს როდის და რა საკითხებზე უნდა მივმართოთ და რის გაკეთება შეუძლია თავისი უფლებამოსილების ფარგლებში. 


· [bookmark: _Toc150962321]მუნიციპალიტეტის ბიუჯეტი

რა არის ბიუჯეტი? ეს არის იმის ცოდნა, თუ როგორ უნდა განკარგო შემოსავალი. ბიუჯეტის შედგენა სასარგებლოა, როგორც ცალკეული პირებისა და ოჯახებისათვის, ისე საქმიანი ადამიანებისა და მთავრობებისათვის.
ტერმინი „ბიუჯეტი“ ინგლისური სიტყვა „Budget”-ისგან მოდის და ტყავის ჩანთას, საფულეს ან ტომარას ნიშნავს. 
თანამედროვე გაგებით ბიუჯეტი არის განსაზღვრული პირის (ოჯახის, ბიზნესის, ორგანიზაციის, სახელმწიფოს და ა.შ.) შემოსავლებისა და გასავლების ჩამონათვალი, რომელიც განისაზღვრება კონკრეტული დროის პერიოდით, ჩვეულებრივ ერთი წლით. უფრო კონკრეტულად ბიუჯეტი შემოსავლებისა და ხარჯების ერთიანობას წარმოადგენს.
საქართველოს საბიუჯეტო კოდექისის მიხედვით ბიუჯეტი არის საქართველოს ცენტრალური, ავტონომიური რესპუბლიკებისა და ადგილობრივი ხელისუფლებების ფუნქციებისა და ვალდებულებების შესრულების მიზნით მისაღები შემოსულობების, გასაწევი გადასახდელებისა და ნაშთის ცვლილების ერთობლიობა, რომელიც დამტკიცებულია საქართველოს ცენტრალური, ავტონომიური რესპუბლიკებისა და ადგილობრივი ხელისუფლებების შესაბამისი ორგანოების მიერ.
მუნიციპალიტეტის ბიუჯეტი – მუნიციპალიტეტის წარმომადგენლობითი ორგანოს − საკრებულოს მიერ დამტკიცებული, მუნიციპალიტეტის ორგანოების ფუნქციებისა და ვალდებულებების შესრულების მიზნით მისაღები შემოსულობების, გასაწევი გადასახდელებისა და ნაშთის ცვლილების ერთობლიობაა.
მუნიციპალიტეტების უფლებამოსილებების განხორციელების მთავარი ინსტრუმენტი ადგილობრივი ბიუჯეტია.
· ყველა მუნიციპალიტეტს  აქვს საკუთარი დამოუკიდებელი ბიუჯეტი, რომლის შემუშავებასა და განკარგვაზე პასუხისმგებელია ადგილობრივი ხელისუფლება. 
· მუნიციპალიტეტის ბიუჯეტი დამოუკიდებელია როგორც სხვა მუნიციპალიტეტის, ისე ავტონომიური რესპუბლიკის რესპუბლიკური და საქართველოს სახელმწიფო ბიუჯეტებისგან;
· მუნიციპალიტეტს გააჩნია საკუთარი შემოსულობები (სხვადასხვა წყაროებიდან მიღებული ფინანსური სახსრები);
· თვითმმართველი ერთეულის ხელისუფლება ადგილობრივი მოსახლეობის საჭიროებების გათვალისწინებით დამოუკიდებლად იღებს გადაწყვეტილებას საკუთარი ფინანსების ხარჯვაზე; 
· საქართველოს ცენტრალურ და ავტონომიური რესპუბლიკების ხელისუფლებებს უფლება არა აქვთ, ჩაერიონ მუნიციპალიტეტის ორგანოების საბიუჯეტო უფლებამოსილებებში (საბიუჯეტო კოდექსი).
მუნიციპალიტეტის ძირითადი ფინანსური დოკუმენტებია:  
· საშუალოვადიანი პრიორიტეტების დოკუმენტი;
· საშუალოვადიანი სამოქმედო გეგმა;
· [bookmark: _Toc150962322]მუნიციპალიტეტის ბიუჯეტი (დანართებით: კაპიტალური ბიუჯეტის დანართი, შესრულების მოკლე მიმოხილვადა, ა(ა)იპ[footnoteRef:1]-ების დანართი, განმარტებითი ბარათი). [1: ] 


საბიუჯეტო პროცესი

საბიუჯეტო პროცესი საქართველოს საბიუჯეტო სისტემის განუყოფელი ნაწილია. საბიუჯეტო პროცესი არის საქართველოს საბიუჯეტო სისტემის მონაწილეთა საქმიანობა, რომელიც მოიცავს ბიუჯეტის პროექტის მომზადებას, წარდგენას, განხილვას, დამტკიცებას, დაზუსტებას, ბიუჯეტის შესრულებას, ანგარიშგებასა და კონტროლს. ადგილობრივი თვიმმართველობის საბიუჯეტო პროცესი ორ წელსა და ორ თვეს მოიცავს. მუნიციპალიტეტში მომდევნო წლის ბიუჯეტზე მუშაობა 10 თვით ადრე - 1 მარტიდან იწყება და საბიუჯეტო წლის დასრულებიდან 4 თვეში - 1 მაისამდე სრულდება, ბიუჯეტის შესრულების შესახებ ანგარიშის დამტკიცებით.
                                 


                      მუნიციპალიტეტის ბიუჯეტის მონაწილეთა პასუხისმგებლობა

ბიუჯეტზე პასუხისმგებლობა თვითმმართველობის აღმასრულებელ და წარმომადგენლობით ორგანოებს შორის შემდეგი სახით არის გადანაწილებული;




ბიუჯეტის პროექტის მომზადება და წარდგენა:
· მერი გამოსცემს შესაბამის ადმინისტრაციულ - სამართლებრივ აქტს (ბრძანება), რომელშიც განსაზღვრულია პრიორიტეტების შედგენისათვის წარსადგენი ინფორმაციის ნუსხა და წარდგენის ვადები
·  სამართლებრივი აქტის შესაბამისად მუნიციპალიტეტში იქმნება სამუშაო ჯგუფი, რომლის შემადგენლობაშიც არიან მერი, მერის მოადგილე, სტრუქტურული ერთეულების ხელმძღვანელები, მუნიციპალიტეტის მიერ დაფუძნებული იურიდიული პირების წარმომადგენლები, მოწვეული ექსპერტი და სხვა დაინტერესებული პირები და იწყება მუშაობა პრიორიტეტების დოკუმენტსა და საშუალოვადიანი გეგმების შემუშავებაზე.
· მერმა ბიუჯეტის პროექტისა და პრიორიტეტების დოკუმენტის პირველადი ვარიანტები საკრებულოს უნდა წარუდგინოს არაუგვიანეს 15 ნოემბრისა.

ბიუჯეტის პროექტის განხილვა: 
· საკრებულოს აპარატმა უნდა გამოაქვეყნოს ცნობა, რომელშიც მითითებული იქნება საკრებულოს ის კომისიები, რომელსაც გადაეცათ პროექტები განსახილველად, კომისიებსა და ფრაქციებში პროექტის განხილვის ვადები, კომისიებისა და ფრაქციების ადგილსამყოფელი და სხდომების გრაფიკი, პროექტების საკრებულოს სხდომაზე გატანის დრო, საკრებულოს აპარატის მისამართი, სადაც შეიძლება წარდგენილი იქნეს მოსაზრებები პროექტთან დაკავშირებით, მოსაზრებების წარდგენის ვადა;
· საკრებულო ბიუჯეტის პროექტი წარდგენიდან 5 დღის ვადაში უზრუნველყოფს ფინანსური დოკუმენტების გამოქვეყნებას საჯარო განხილვისთვის;
· შენიშვნების არსებობის შემთხვევაში მუნიციპალიტეტის წარმომადგენლობითი ორგანო − საკრებულო არაუგვიანეს 25 ნოემბრისა ბიუჯეტის პროექტს შენიშვნებით უბრუნებს მუნიციპალიტეტის მერს.
· ნებისმიერ დაინტერესებულ პირს უფლება აქვთ დაესწროს საკრებულოს, საკრებულოს კომისიის სხდომებს.
· მერი ბიუჯეტის პროექტის იმავე ან შესწორებულ ვარიანტს საკრებულოს შენიშვნებზე დასკვნასთან ერთად არაუგვიანეს 10 დეკემბრისა წარუდგენს საკრებულოს; 
· ბიუჯეტის პროექტის მეორე წარდგენის შემდეგ საკრებულოში იწყება ბიუჯეტის პროექტის განხილვა 
· საკრებულო ახალი საბიუჯეტო წლის დაწყებამდე, სიითი შემადგენლობის უმრავლესობით ამტკიცებს მუნიციპალიტეტის ბიუჯეტის პროექტს;

ბიუჯეტის შესრულება და ანგარიშგება:
· საბიუჯეტო წლის 1 იანვარიდან იწყება ბიუჯეტის ხარჯვა; 
· ბიუჯეტის შესრულებაზე პასუხისმგებელია აღმასრულებელი ორგანო; 
· ბიუჯეტში წლის განმავლობაში რამდენჯერმე შეიძლება შევიდეს ცვლილება, რომელსაც საკრებულო ამტკიცებს;
· მერია ყველი კვარტლის დასრულებიდან 1 თვის ვადაში ამზადებს კვარტალური შესრულების ანგარიშს  და აგზავნის საკრებულოში;
· საბიუჯეტო წლის დასრულებიდან 2 თვეში მერიამ უნდა მოამზადოს ბიუჯეტის შესრულების წლიური ანგარიში და 1 მარტამდე წარუდგინოს საკრებულოს;
· მუნიციპალიტეტის წარმომადგენლობითი ორგანო − საკრებულო საჯაროდ იხილავს ბიუჯეტის შესრულების წლიურ ანგარიშს და არაუგვიანეს 1 მაისისა იღებს გადაწყვეტილებას წლიური ანგარიშის დამტკიცების ან დაუმტკიცებლობის შესახებ.
ბიუჯეტირების პროცესი სამივე ფაზაში თქვენი, როგორც მოქალაქის ჩართულობა უმნიშვნელოვანესია. ამ პროცესში კი სხვადასხვა მექანიზების საშუალებით შეგიძლიათ ჩაერთოთ. კერძოდ, 



[bookmark: _Toc93058614][bookmark: _Toc150962323]ადგილობრივი თვითმმართველი ერთეულის საბიუჯეტო კალენდარი

	
	პერიოდი
	საბიუჯეტო აქტივობა

	






ბიუჯეტის მომზადება
	1 მარტი
	მერი გამოსცემს შესაბამის ადმინისტრაციულ -სამართლებრივ აქტს (ბრძანება), რომელშიც განსაზღვრულია პრიორიტეტების შედგენისათვის წარსადგენი ინფორმაციის ნუსხა და წარდგენის ვადები

	
	1 მარტი
	სამართლებრივი აქტის შესაბამისად მუნიციპალიტეტში იქმნება სამუშაო ჯგუფი და იწყება მუშაობა პრიორიტეტების დოკუმენტსა და საშუალოვადიანი გეგმების შემუშავებაზე.

	
	15 ივლისი
	 დასაგეგმი საბიუჯეტო წლის ძირითად საბიუჯეტო პარამეტრების მიწოდება ფინანსთა სამინისტროს მიერ

	
	15 ივლისიდან
	საფინანსო ორგანო გაიანგარიშებს შემოსულობებისა და გადასახდელების საპროგნოზო მაჩვენებლებს და იწყებს შესაბამის პროცედურებს ადგილობრივი თვითმმართველი ერთეულის ბიუჯეტის პროექტის შესადგენად.

	
	
	

	
	სექტემბერი
	მუნიციპალური სამსახურები და ა(ა)იპ-ები ამზადებენ მომავალი წლისთვის მათი სამსახურის აქტივობების შესაბამისად საბიუჯეტო განაცხადს და განსახილველად წარადგენენ საფინანსო სამსახურში

	

	
	არაუგვიანეს 5 ოქტომბრისა
	საქართველოს ფინანსთა სამინისტრო აცნობებს მუნიციპალიტეტის ორგანოებს სახელმწიფო ბიუჯეტის პროექტით შესაბამისი ბიუჯეტისთვის გადასაცემი ფინანსური დახმარებისა და გადასახადებიდან მისაღები შემოსავლების საპროგნოზო მაჩვენებლებს.

	ბიუჯეტის განხილვა და დამტკიცება
	არაუგვიანეს 15 ნოემბრისა 

	მერი საკრებულოს წარუდგენს ბიუჯეტის პროექტს და პრიორიტეტების დოკუმენტს

	

	
	არაუგვიანეს 25 ნოემბრისა
	შენიშვნების არსებობის შემთხვევაში ადგილობრივი თვითმმართველობის წარმომადგენლობითი ორგანოს თავმჯდომარე  ბიუჯეტის პროექტს შენიშვნებით  უბრუნებს მერს


	
	არაუგვიანეს 10 დეკემბრისა
	მერი ბიუჯეტის პროექტისა და პრიორიტეტების დოკუმენტის იმავე ან შესწორებულ ვარიანტებს წარუდგენს წარმომადგენლობითი ორგანოს (საკრებულო)

	
	31 დეკემბრამდე
	ახალი საბიუჯეტო წლის დაწყებამდე ადგილობრივი თვითმმართველობის წარმომადგენლობითი ორგანო საჯაროდ იხილავს და იღებს გადაწყვეტილებას ბიუჯეტის პროექტის დამტკიცების თაობაზე. გადაწყვეტილება ბიუჯეტის პროექტის დამტკიცების შესახებ მიიღება წარმომადგენლობითი ორგანოს სიითი შემადგენლობის უმრავლესობით .

	






ბიუჯეტის შესრულება / ანგარიშგება

	
	აპრილ, ივლისი, ოქტომბერი, იანვარი
	ყოველი კვარტალის დასრულებიდან 1 თვის ვადაში მუნიციპალიტეტის აღმასრულებელი ორგანო შესაბამის წარმომადგენლობით ორგანოს წარუდგენს ბიუჯეტის შესრულების კვარტალურ მიმოხილვას 

	
	   მარტი  
	მუნიციპალიტეტის საფინანსო ორგანო ამზადებს ბიუჯეტის შესრულების წლიურ ანგარიშს და საბიუჯეტო წლის დასრულებიდან არაუგვიანეს 2 თვისა წარუდგენს წარმომადგენლობით ორგანოს.

	
	1 მაისი 
	საკრებულო არა უგვიანეს 1 მაისისა საჯაროდ იხილავს ბიუჯეტების შესრულების წლიურ ანგარიშს და იღებს გადაწყვეტილებას წლიური ანგარიშების დამტკიცების ან დაუმტკიცებლობის შესახებ




[bookmark: _Toc150962324]მუნიციპალიტეტის ფინანსური დოკუმენტები  

ადგილობრივი თვითმმართველი ერთეულის პრიორიტეტების დოკუმენტი არის ადმინისტრაციული ერთეულების განვითარების ძირითადი გეგმა, რომელიც ასახავს ინფორმაციას საშუალოვადიანი სამოქმედო გეგმების შესახებ; დოკუმენტი უნდა მოიცავდეს  ინფორმაციას როგორც გასულ პერიოდზე, ასევე მომდევნო 4 წლის განმავლობაში მუნიციპალიტეტის ბიუჯეტიდან დასაფინანსებელ ძირითად პრიორიტეტებსა და პროგრამებზე.  
პრიორიტეტების დოკუმენტი მოიცავს  ინფორმაციას გასულ პერიოდზეც (მიმდინარე და გასული წლები, მაგალითად, 2026-2029 წლების პრიორიტეტების დოკუმენტში მოცემულია ინფორმაცია 2024 (ფაქტი) და 2025 (გეგმა და 9 თვის ფაქტი) წლების შესახებ), ასევე მომდევნო 4 წლის განმავლობაში (დასაგეგმი 2026 წელი და დასაგეგმის შემდგომი სამი წელი - 2027, 2028 და 2029 წლები) მუნიციპალიტეტის ბიუჯეტიდან დასაფინანსებელ ძირითად პრიორიტეტებისა და პროგრამებზე. 

საქართველოს საბიუჯეტო კოდექსის თანახმად, ადგილობრივი ბიუჯეტი არის საქართველოს ადგილობრივი ხელისუფლებების ფუნქციებისა და ვალდებულებების შესრულების მიზნით მისაღები შემოსულობების გასაწევი გადასახდელებისა და ნაშთის ცვლილების ერთობლიობა, რომელიც დამტკიცებულია ადგილობრივი ხელისუფლებების შესაბამისი ორგანოების მიერ.
მერმა საკრებულოს 15 ნოემბერს მუნიციპალიტეტის 2026 წლის ბიუჯეტის პროექტთან და 2026-2029 წლების პრიორიტეტების დოკუმენტთან ერთად შემდეგი დოკუმენტები წარუდგინა: 
· 2026 წლის ბიუჯეტის პროექტის განმარტებითი ბარათი;
· 2026 -2029 წლების კაპიტალური პროექტების დანართი
· ა(ა)იპ-ების 2026 წლის ბიუჯეტის დანართი
· 2025 წლის 9 თვის ბიუჯეტის შესრულების მოკლე მიმოხილვა

მუნიციპალიტეტის ბიუჯეტში ფინანსური მონაცემები წარმოდგენილია გასული, მიმდინარე და დასაგეგმი საბიუჯეტო წლისათვის. მაგალითად, 2026 წლის ბიუჯეტის პროექტში არის ინფორმაცია 2026 წელს დაგეგმილი, მიმდინარე 2025 წლის და გასული 2024 წლის ფინანსური მაჩვენებლების შესახებ.
[bookmark: _GoBack]ყველა მუნიციპალიტეტის ბიუჯეტს საერთო სტრუქტურა აქვს და რამდენიმე თავისგან შედგება. 

· პირველ თავში, რომელიც რამდენიმე მუხლს აერთიანებს, მოცემულია ინფორმაცია ბიუჯეტის ძირითადი ფინანსური პარამეტრების შესახებ. დეტალურად არის განხილული შემოსულობები, გადასახდელები და ნაშთის ცვლილების შესახებ ინფორმაცია. 



· ბიუჯეტის მეორე თავში მოცემულია ინფორმაცია პროგრამა/ ქვეპროგრამების განმახორიელებლის შესახებ,  პროგრამებსა და ქვეპროგრამების აღწერა და მიზნები, ასევე მოსალოდნელი შედეგები.
· ბიუჯეტის მესამე თავში კი წარმოდგენილია ინფორმაცია პრიორიტეტების, პროგრამებისა და ქვეპროგრამებისათვის გამოყოფილი ასიგნებების შესახებ (ასიგნება ნიშნავს ბიუჯეტიდან გამოყოფილი თანხების გადახდის განხორციელების უფლებამოსილებას). ეს ინფორმაცია მოცემულია გასული, მიმდინარე და დასაგეგმი წლების მიხედვით. 

[bookmark: _Toc150962325]მუნიციპალიტეტის ძირითადი ფინანსური პარამეტრების საპროგნოზო მაჩვენებლები 2025 წლისთვის

· [bookmark: _Toc93058628][bookmark: _Toc150962326]შემოსულობები
ადგილობრივი თვითმმართველ ერთეულებს გააჩნიათ როგორც საკუთარი ფულადი სახსრები - საგადასახადო და არასაგადასახადო შემოსავლები, ისევე სახელმწიფო ბიუჯეტიდან ან სხვა დონორებისგან მიღებული ფინანსური რესურები, ასევე შეუძლია ვალის აღება - ყველაფერი ეს ბიუჯეტის შემოსულობებს წარმოადგენს.  



ბიუჯეტის შემოსულობები არის ბიუჯეტში შემოსული ფულადი სახსრების ერთობლიობა, რომელსაც მუნიციპალიტეტი იღებს ზემოთ მოცემული 4 ძირითადი წყაროდან. 
· შემოსავლები:  გადასახადები (ქონების გადასახადი და დღგ-დან წილი), გრანტები და სხვა შემოსავლები;
· არაფინანსური აქტივების კლება - არის მუნიციპალიტეტის მიერ გასაყიდად გატანილი ქონებიდან მიღებულ ფულად სახსრები. 
ნინოწმინდის მუნიციპალიტეტს შემდეგი სახის არაფინანსური აქტივები აქვს:  
· ძირითადი აქტივები (შენობა-ნაგებობები, მანქანა-დანადგარები და ინვენტარი და სხვა)
· არაწარმოებული აქტივები (მიწა)
როდესაც მუნიციპალიტეტი შენობა-ნაგებობას ან მიწას ყიდის, მას ქონება აკლდება, თუმცა ბიუჯეტში ფული შემოსდის, ამიტომ ქონების გაყიდვიდან მიღებულ თანხებს არაფინანსური აქტივების კლება ჰქვია. 
· ფინანსური აქტივების კლება - არის ფულად სახსრები, რომელიც მუნიციპალიტეტის მიერ მის საკუთრებაში არსებული ფინანსური რესურესების გამოყენებიდან მიიღება. 
კერძოდ, ფინანსური აქტივებია: 
· ვალუტა და დეპოზიტები
· სესხები  (მუნიციპალიტეტის მიერ გასესხებული თანხა)
· აქციები და სხვა კაპიტალი 
მაგალითად, როდესაც მუნიციპალიტეტს სხვაზე გასესხებული თანხა უკან უბრუნდება, ან წინა წელს დარჩენილი ნაშთის გამოყენებას გეგმას, ამ დროს ფინანსური აქტივი აკლდება, თუმცა ბიუჯეტში ფული შემოდის. 
· ვალდებულებების ზრდა - არის ფულადი სახსრები, რომელიც მუნიციპალიტეტს ვალის აღების შედეგად აქვს.  
კერძოდ, ვალდებულებებია: 
საგარეო ვალი
საშინაო ვალი

ნინოწმინდის  მუნიციპალიტეტის შემოსულობების საპროგნოზო მაჩვენებელი 2026 წლისთვის  24 150 000 ლარია, აქედან შემოსავლები 24 120 000 ლარია,  არაფინანსური აქტივების კლება 30 000 ლარი. დამტკიცებულ ბიუჯეტში განხორციელებულ ცვლილებებს კორექტირებული, ანუ დაზუსტებული ბიუჯეტი ეწოდება.  

 

[bookmark: _Toc150962327]შემოსავლები

მუნიციპალიტეტის შემოსულობების მთავარი წყაროა შემოსავლები, რომელიც მოიცავს ;
· გადასახადები: ქონების გადასახადი, დღგ-დან მუნიციპალიტეტის წილი;
· გრანტები: საერთაშორისო ორგანიზაციებისგან მიღებული გრანტები; სახელმწიფო ბიუჯეტიდან მიღებული ტრანსფერები: მიზნობრივი, კაპიტალური და სპეციალური ტრანსფერები;
· სხვა შემოსავლები: რენტა; პროცენტი; სხვადასხვა მოსაკრებლები; ჯარიმები და საურავები
2026 წლის პროგნოზით ნინოწმინდის მუნიციპალიტეტის ბიუჯეტის შემოსავლები იქნება 24 120 000 ლარი, აქედან გადასახადებიდან  მისაღები შემოსავლები შეადგენს - 23 162 000 ლარს, ბიუჯეტში გათვალისწინებულია მიზნობრივი ტრანსფერი დელეგირებული უფლებამოსილების განსახორციელებლად - 220 000 ლარის ოდენობით , ხოლო სხვა შემოსავლების სახით 738 000 ლარი.





სხვა შემოსავლებიდან მობილიზებული თანხების წილი ბიუჯეტის შემოსავლების 3.1%-ია (738 000 ლარი). 
 
  
არაფინანსური აქტივების კლებიდან მისაღები შემოსავლები განსაზღვრულია 30 000 ლარით .


[bookmark: _Toc150962328]გადასახდელები

ადგილობრივი ბიუჯეტიდან გასაცემი ფულადი სახსრების ერთობლიობა ბიუჯეტის გადასახდელებს წარმოადგენს.  
მუნიციპალიტეტის გადასახდელების 4 წყაროა:



· ხარჯები: ხარჯებში შედის; შრომის ანაზღაურება, საქონელი და მომსახურება, პროცენტები, სუბსიდიები, გრანტები, სოციალური უზრუნველყოფა და სხვა ხარჯები.
· არაფინანსური აქტივების ზრდა - ქონების შეძენა, რეაბილიტაცია; კაპიტალური პროექტების განხორციელება; როდესაც მუნიციპალიტეტი რაიმე სახის ინფრასტრუქტურულ პროექტებს ახორციელებს, ან 500 ლარზე მეტი ღირებულების ტექნიკას ყიდულობს, არაფინანსური აქტივები ეზრდება. 
· ფინანსური აქტივების ზრდა - მოიცავს ფინანსური აქტივებით ოპერაციებისათვის მიმართული სახსრები, ნაშთის დაგროვების გარდა
· ვალდებულებების კლება - ვალდებულებების ძირითადი ნაწილის დაფარვისათვის მიმართული სახსრები.
ნინოწმინდის მუნიციპალიტეტის 2026 წლის ბიუჯეტის საპროგნოზო მაჩვენებლით გადასახდელები შეადგენს 24 150 000 ლარს, მათ შორის: ხარჯები - 14 803 300 ლარი, არაფინანსური აქტივების ზრდა - 9 346 700 ლარი, ფინანსური აქტივების ზრდა და ვალდებულებების კლება კი - 0 ლარია.
  


[bookmark: _Toc93058634][bookmark: _Toc150962329]ხარჯები

ნინოწმინდის მუნიციპალიტეტის 2026 წლის ბიუჯეტის ხარჯები შეადგენს  14 803 300 ლარს, რომელიც გაყოფილია შემდეგნაირად;




[bookmark: _Toc150962330]ნინოწმინდის მუნიციპალიტეტის პრიორიტეტები და პროგრამები

ნინოწმინდის მუნიციპალიტეტს 2026 წლის ბიუჯეტის პროექტისა და 2026-2029 წლების პრიორიტეტების დოკუმენტის მიხედვით 6 პრიორიტეტული მიმართულება აქვს განსაზღვრული: 
· ინფრასტრუქტურის განვითარება (პროგრამული კოდი 02 00);
· მმართველობა და საერთო დანიშნულების ხარჯები (პროგრამული კოდი 01 00);
· დასუფთავება და გარემოს დაცვა (პროგრამული კოდი 03 00);
· განათლება (პროგრამული კოდი 04 00);
· კულტურა, რელიგია, ახალგაზრდობის ხელშეწყობა და სპორტი (პროგრამული კოდი 05 00);
· მოსახლეობის ჯანმრთელობის დაცვა და სოციალური უზრუნველყოფა (პროგრამული კოდი 06 00);

2026 წლის მაჩვენებლები პრიორიტეტების მიხედვით


· ინფრასტრუქტურის განვითარება - 10 500 500  ლარი; მათ შორის:
· საგზაო ინფრასტრუქტურის განვითარება - 5 841 200 ლარი; 
                          განხორციელედება შემდეგი სამუშაოები; 
· ნინოწმინდის მუნიციპალიტეტის სოფელ ეშტიის  შიდა გზების  მოასფალტება - 987 000 ლარი
· სოფ. განძის შიდა გზების რეაბილიტაცია - 778 600 ლარი
· სოფ გორელოვკასა და სოფ. ეშტიის შიდა გზების მოასფალტება - 1 055 000 ლარი
· ცენტრალური ტრასა - ტამბოვკა გზის მოასფალტება - 152 277 ლარი
· ნინოწმინდის მუნიციპალიტეტის სოფ. დილიფში შიდა საუბნო გზების რეაბილიტაცია  - 27 871 ლარი
· ნინოწმინდის მუნიციპალიტეტის სოფ დიდ ხანჩალში შიდა საუბნო გზების რეაბილიტაცია -18 052 ლარი
· ნინოწმინდის მუნიციპალიტეტის სოფელი როდიონოვკის შიდა გზების რეაბილიტაცია - 22 400 ლარი
· საექსპერტიზო მომსახურება(02 01 01) – 131 000 ლარი
· გზების მოვლა–შენახვისა სამუშაოები - 550 000 ლარი
· ზამთრის პერიოდში მუნიციპალიტეტის ტერიტორიის  თოვლისგან გაწმენდის სამუშაოები - 250 000 ლარი
· ნინოწმინდის მუნიციპალიტეტის სოფ. საღამოს ხიდის რეაბილიტაცია - 356 000 ლარი
· ნინოწმინდის ცენტრალური ხიდის რეაბილიტაცია - 1 000 000 ლარი
· საექსპერტიზო მომსახურება ( 02 01 02) – 48 000 ლარი
· საგზაო ნიშნების შეძენა და მონტაჟი-410 000 ლარი
· ქალაქის ადგილობრივი გზების ვიდეო მეთვალყურეობის კამერების მონტაჟი, სარკეების შეძენა და მონტაჟი-55 000 ლარი
· წყლის სისტემების განვითარება - 1 148 500 ლარი: მათ შორის
· ქ. ნინოწმინდის თავისუფლება, პუშკინ, ტერიან, ჰოვსეფიან ქუჩებზე სანიაღვრე არხების მოწყობა - 1 000 000 ლარი
· საექსპერტიზო მომსახურება(კანალიზაცია) – 35 000 ლარი
· სოფ. პატარა ხანჩალის წყალსადენი აუზის რეაბილიტაცია - 10 000 ლარი
· სოფელი სათხის წყალსადენი სისტემის მშენებლობა - 100 000 ლარი
· საექსპერტიზო მომსახურება(წყალი) – 3 500 ლარი

· გარე განათება - 1 490 000 ლარი;
                         ქვეპროგრამა მოიცავს შემდეგ ღონისძიებებს;
· მუნიციპალიტეტის ტერიტორიაზე არსებულ ქსელში მწყობრიდან გამოსული ნათურების გამოცვლა; ამორტიზებული და დაზიანებული განათების ბოძების შეკეთება, ახლით ჩანაცვლება; დაზიანებული სადენების აღდგენა, შეკეთება - 155 000  ლარი
· ქ. ნინოწმინდის (პუშკინის , თავისუფლების ჰოვსეფიანის ქუჩებზე) გარე განათების რეაბილიტაცია - 1 000 000 ლარი
· გარე განათების სისტემის შექმნა და ღამის საათებში მუნიციპალიტეტის ქუჩების და საზოგადოებრივი სივრცეების განათება - 300 000 ლარი
· საექსპერტიზო მომსახურება - 35 000 ლარი


· მრავალსართულიანი საცხოვრებელი შენობის და სახურავების რეაბილიტაცია -  465 800 ლარი;
                     ქვეპროგრამა მოიცავს შემდეგ ღონისძიებებს;

· ქ. ნინოწმინდის თავისუფლების #7, ოვსეპიანის #24-ზე მდებარე  მრავალსართულიანი შენობების ფასადების რეაბილიტაცია - 170 000 ლარი
· ქ. ნინოწმინდის თავისუფლების #12 -ზე მდებარე მრავალსართულიანი საცხოვრებელი სახლების სახურავების რეაბილიტაცია - 160 000 ლარი
· ქ. ნინოწმინდის პუშკინის ქ. #46 მდებარე მრავალსართულიანი საცხოვრებელი სახლის სახურავის რეაბილიტაცია - 120 000 ლარი
· საექსპერტიზო მომსახურება(მრავალსართულიანი) – 15 800 ლარი
· კეთილმოწყობის ღონისძიებები - 1 305 000 ლარი;
ქვეპროგრამის ფარგლებში განხორციელდება ქალაქის იერსახის გაუმჯობესებისათვის საჭირო სამუშაოები, ქალაქის საკუთრებაში არსებული სხვადასხვა შენობების რეაბილიტაცია, საზოგადოებრივი სივრცეების მოწყობა, რეაბილიტაცია/ექსპლოატაცია და სხვა ღონისძიებები.
· ნინოწმინდის მუნიციპალიტეტის სოფ. დიდი ხანჩალის საბავშვო ბაღის მშენებლობა - 510 900 ლარი
· ნინოწმინდის მუნიციპალიტეტის სოფ. განძის სპორტ მოედანის მოწყობა - 144 000 ლარი
· ნინოწმინდის მუნიციპალიტეტის სოფ. ჯიგრაშენის სკვერის მოწყობა - 40 000 ლარი
· ნინოწმინდის მუნიციპალიტეტის სოფ. ყაურმის რიტუალების სახლის გალესვა - 15 000 ლარი
· ნინოწმინდის მუნიციპალიტეტის სოფ ყაურმის საბავშვო მოედნის კეთილმოწყობა - 25 000 ლარი
· ნინოწმინდის მუნიციპალიტეტის სოფ. დიდი არაგიალის საბავშვო მოედნის კეთილმოწყობა - 25 000 ლარი
· ქ. ნინოწმინდის კ. მარქსის ქუჩის საბავშვო მოედნისთვის სათამაშოების შეძენა - 10 000 ლარი
· ნინოწმინდის მუნიციპალიტეტის სოფ. ტამბოვკის კულტურის სახლის რეაბილიტაცია - 266 000 ლარი
· ნინოწმინდის მუნიციპალიტეტის სოფ. დიდი არაგიალის ძეგლის რეაბილიტაცია - 10 000 ლარი
· სოფ. პატარა ხანჩალის სტადიონის განათება/ სკამების შეძენა - 12 000 ლარი
· სოფ. პატარა ხანჩალის საბავშვო მოედნის მოწყობა - 15 000 ლარი
· ურნების შეძენა - 150 000 ლარი
· საექსპერტიზო მომსახურება(02 06 01) – 42 100 ლარი
· ქ. ნინოწმინდის ხოჯაბეკის უბანში მდებარე რიტუალური სახლის რეაბილიტაცია - 40 000 ლარი . აღნიშნული პროექტი დაფინანსდება სამოქალაქო ბიუჯეტის პროგრამის ფარგლებში, რომელიც   ნინოწმინდის მუნიციპალიტეტში პირველად 2023 წელს დაინერგა.


· საპროექტო დოკუმენტაციისა და საექსპორტო მომსახურების შესყიდვა  განსაზღვრილია 250 000 ლარი. 
პროგრამის ფარგლებში განხორციელდება მუნიციპალიტეტის მიერ განსახორციელებელი ინფრასტრუქტურული სამუშაოებისთვის საჭირო საპროექტო დოკუმენტაციის დამზადების ხარჯებისა და ექსპერტიზის ხარჯების ანაზღაურება. ასევე, მოხდება სამშენებლო სამუშაოების ტექნიკური ზედამხედველობისათვის საჭირო ხარჯების ანაზღაურება.

· დასუფთავება და გარემოს დაცვა განისაზღვრა - 683 700 ლარი; მათ შორის:
პროგრამის ფარგლებში განხორციელდება  გარემოს დასუფთავება და ნარჩენების გატანა, მწვანე ნარგავების მოვლა-პატრონობა, განვითარება, უზრუნველყოფილი იქნება მუნიციპალიტეტის დასუფთავება.
· დასუფთავება და ნარჩენების გატანა - 637 400 ლარი

· მწვანე ნარგავების მოვლა-პატრონობა, განვითარება - 46 300 ლარი

· განათლება - 3 503 600 ლარი, მათ შორის:
· ნინოწმინდის საბავშვო ბაღების გაერთიანება - 3 503 600 ლარი

· კულტურა, ახალგაზრდობა და სპორტი - 1 772 800 ლარი მათ შორის:


· სპორტის განვითარების ხელშეწყობა - 642 000 ლარი;
   პროგრამის მიზანია ჯანსაღი ცხოვრების წესის პოპულარიზაცია,   სხვადასხვა სახის სპორტული ღონისძიებების და აქტივობების ორგანიზება, მასში მონაწილე სპორტსმენებისა და ახალგაზრდების დაჯილდოება, წახალისება ფულადი  და ფასიანი საჩუქრებით;  სხვადასხვა სპორტულ ღონისძებებზე სპორტსმენებისა და მწვრთნელების ტრანსპორტირაბაში დახმარება, სპორტის სხვადასხვა  სახეობების განვითარება, მოზარდთა მაქსიმალური რაოდენობის ჩაბმა და მათთვის საწვრთნელი პირობების შექმნა.

· კულტურის განვითარების ხელშეწყობა - 867 500 ლარი;

მუნიციპალიტეტში მცხოვრები მოსახლეობის კულტურული ღონისძიებებით დაინტერესება, მოსწავლე ახალგაზრდების თავისუფალი დროის სწორად ორგანიზება და ტრადიციებისა და კულტურული მემკვიდრეობის შენარჩუნება და განვითარება. კულტურის სფეროს განვითარების ხელშეწყობა.

· ტელე-რადიო მაუწყებლობა და საგამომცემლო საქმიანობა - 80 000 ლარი
ქვეპროგრამის ფარგლებში განხორციელდება მუნიციპალიტეტში მცხოვრები                     მოსახლეობის პროგრამით  განცხადებებისა და ინფორმაციის გამოქვეყნება პრესაში, ტელევიზიასა და ინტერნეტ პორტალებში, რაც უზრუნველყოფს მოსახლეობისათვის ინფორმაციის მიწოდებას. დაფინანსდება სატელევიზიო გადაცემა .

· ტრადიციული და კალენდარული დღესასწაულების  ღონისძიებები - 73 300 ლარი
ქვეპროგრამის ფარგლებში განხორციელდება შემდეგი ღონისძიებები;
· სომხური ნამცხვარი "ქადის" ფესტივალი
· "ძალა ერთობაშია" - საზეიმო ღონისძიებები, მიძღვნილი საქართველოს გაერთიანების დღისადმი(საზეიმო სვლა ქ. ნინოწმინდა, ჰაიოს-ქართლოს პარკის მემორიალთან, ყვავილებით და გვირგვინებით შემკობა, თემატური კონცერტი)
· დედა ენის - ქართული ენის დღე
· სვლა სომეხი ხალხის გენოციდის მსხვერპლთა ძეგლთან , ყვავილებით და გვირგვინებით შემკობა
· საზეიმო სვლა მეორე მსოფლიო ომში დაღუპულთა ძეგლთან ქალაქის პარკში, ყვავილებისა და გვირგვინების შემკობა
· მუზეუმის საერთაშორისო დღე
· ღონისძიებები მიძღვნილი საქართველოს  დამოუკიდებლობის დღისადმი
· ღონისძიება ობოლ არასრულწლოვან ბავშვებთან ერთად
· ვ. ტერიანის პოეზიის ტრადიციული დღეები ს. განძაში
· 08 აგვისტოს ომში გარდაცვლილი გმირების საპატივცემო ღონისძიება( საზეიმო სვლა ჰაიოს-ქართლოს პარკის მემორიალთან ყვავილებით და გვირგვინებით შემკობა)
· ღონისძიება თემაზე ,, გმირების დღე''
· ვიკტორ ჰოვსეფიანის პოეზიის  დღე სოფ. ჰეშტიაში
· " ნინოწმინდაობა" ( ქალაქის საზეიმო გაფორმება, სხვადასხვა გამოფენების ორგანიზება, კულტურულ და სპორტულ ღონისძიებებში აქტიერ მონაწილეთა დაჯილდოება, საპატიო სტუმრების გამასპინძლება)
· შეხვედრა მშობლების გარეშე ბავშვებისა და შშმ პირების მონაწილეობით
· შეხვედრა სკოლის მასწავლებლებთან 
· სომხეთში მიწისძვრის შედეგად მსხვერპლთა ხსოვნისადმი ყვავილების დადგმა ქ. ნინოწმინდის სურბ სარგის ეკლესიის ტერიტორიაში არსებულ მემორიალთან
· საზოგადოებრივი და ახალგაზრდული ორგანიზაციების ხელშეწყობა - 10 800 ლარი
ქვეპროგრამის ფარგლებში განხორციელდება შემდეგი ღონისძიებები;
· თოვლიანი ფიგურების კონკურს -ფესტივალი "ზღაპრების გმირები თოვლში"
· ღონისძიება მიძღვნილი ვ. ტერიანის დაბადების 141 წლისთავს
· საზეიმო ღონისძიება -მხატვრების ნახატების გამოფენა(გამოფენა ეძღვნება საქართველოს დედის დღეს და ქალთა საერთაშორისო დღეს)
· ცეკვის ფესტივალი(ფესტივალში მონაწილეთა ტრანსპორტირება სოფლებიდან, საუკეთესო მოცეკვავეთა დაჯილდოება სიგელებით და საჩუქრებით)
· ოჯახის საერთაშორისო დღე
· ….(ჩემი სკოლის ისტორია) თემაზე ვიდეორგოლების კონკურსი საჯარო სკოლების მოსწავლეთა შორის
· ღონისძიება თემაზე ,,აირჩიე პროფესია სწორად''
· მუნიციპალური ახალგაზრდული აქცია " ისტორიულ და კულტურულ ძეგლთა გასუფთავებისა და კეთილმოწყობის კვირა"
· შეხვედრა ნინოწმინდის მუნიციპალიტეტის ახალგაზრდებთან (7 ახალგაზრდა)
· ღონისძიება თემაზე ,, ილია ჭავჭავაძეს პოეზიის დღე''
· საახალწლო და საშობაო ღონისძიებები
· გენდერული თანასწორობის ხელშეწყობა - 17 200 ლარი
ქვეპროგრამის ფარგლებში განხორციელდება შემდეგი ღონისძიებები;
· კონკურსის მუნიციპალური ეტაპი ,, საქართველო ჩემი სამშობლოა''
· ქალთა საერთაშორისო დღე; მრავალშვილიან დედებთან შეხვედრა
· მსოფლიო აქცია - დედამიწის დღესთან დაკავშირებით ახალგაზრდებსა და უფროსკლასელებს შორის
· ექთანების საერთაშორისო დღისადმი შეხვედრა
· ოჯახის საერთაშორისო დღისადმი შეხვედრა ახალგაზრდა მშობლებთან
· მუნიციპალიტეტში ტურიზმის განვითარების მიზნით ბუკლეტების მომზადება
· ბავშვებისთვის გასართობი ღონისძიება
· ეთნოგრაფიული ტურიზმის განვითარების მიზნით ექსკურსიის მოწყობა დუხობორების ისტორიულ მემკვიდრეობაზე
· ახალგაზრდების საერთაშორისო დღისადმი მიძღვნილი ღონისძიებები( მუნიციპალიტეტის სხვადასხვა დარგის წარმატებული ახალგაზრდების შეკრება, მათი წახალისება, ახალგაზრდულ-გასართობი ღონისძიებების ორგანიზება ქ. ნინოწმინდის კულტურის ცენტრში)
· ეთნოგრაფიული ტურიზმის განვითარების მიზნით შემოქმედებითი საღამოს მოწყობა თემაზე: ჯავახეთი ადგილობრივი ხელოვნებისა და ფოტოგრაფების თვალით
· ,,საქართველო ჩემი სამშობლოა'' თემაზე კონკურსში გამარჯვებულებისთვის ექსკურსიის ორგანიზება
· ღონისძიება გაეროს კონვენციის ,, ქალთა დისკრიმინაციის ყველა ფორმის ლიკვიდაციის შესახებ ''მიღებასთან დაკავშირებით არასამთავრობო და საზოგადოებრივი ორგანიზაციების მიერ
· სკოლის აქტივისტების გაცნობა ადგილობრივ ისტორიულ ძეგლებთან
· სოფლების მცხოვრებ ქალთა საერთაშორისო დღისადმი შეხვედრის ორგანიზება
· ეთნოგრაფიული ტურიზმის განვითარების მიზნით სომხური და ქართული ნაციონალური სამზარეულოს ფესტივალი - საუკეთესო ნიმუშების დაჯილდოება სიგელებით, დიპლომებით და საჩუქრებით
· მშვიდობისათვის ქალთა ბრძოლის საერთაშორისო დღის მიძღვნილი კონკურსი ,, არასდროს არ იყოს ომი'' თემაზე
· ტოლერანტობის საერთაშორისო დღე- შეხვედრა არასამთავრობო ორგანიზაციებსა და ახალგაზრდებს შორის
· ძალადობის წინააღმდეგ ღონისძიება
· შეხვედრა სხვადასხვა პროფესიის წარმატებულ ქალებთან

· რელიგია - 82 000 ლარი
ქვეპროგრამის ფარგლებში განხორციელდება მუნიციპალიტეტის ტერიტორიაზე არსებული ეკლესია მონასტრების  ფინანსური მხარდაჭერა მათი გამართული ფუნქციონირებისათვის, ასევე ეკლესია მონასტრებსა და მათ მიმდებარე ტერიტორიებზე მცირე სარეაბილიტაციო სამუშაოები.



· ჯანმრთელობის დაცვა და სოციალური უზრუნველყოფა  - 1,995.1 აასი ლარი, მათ შორის: 

· ჯანდაცვის პროგრამები - 252 600 ლარი
· ა(ა)იპ ნინოწმინდის საზოგადოებრივი ჯანმრთელობის ცენტრი - 252 600 ლარი (მიზნობრივი ტრანსფერი დელეგირებული უფლებამოსილების განსახორციელებლად 220 000 ლარი )
პროგრამა   ითვალისწინებს   სახელმწიფო   ბიუჯეტიდან   გამოყოფილი   მიზნობრივი   ტრანსფერის   ფარგლებში „საზოგადოებრივი ჯანმრთელობის შესახებ“ საქართველოს კანონით განსაზღვრული ფუნქციების დაფინანსებას, კერძოდ:·
პროგრამის მიხედვით განხორციელდა ადგილობრივი თვითმმართველი ერთეულის დელეგირებული უფლებამოსილობების ფარგლებში მოსახლეობის ჯანმრთელობის დაცვის ხელშეწყობა, ავადობის აქტიური გამოვლენა და დაავადებების აღმოფხვრის მიზეზთა და რისკფაქტორთა დადგენა.

· სოციალური პროგრამები - 1 742 500 ლარი 
 პროგრამა ითვალისწინებს მუნიციპალიტეტის ტერიტორიაზე მცხოვრები მოსახლეობის სხვადასხვა ფენებისათვის გარკვეული შეღავათებითა და სოციალური დახმარებებით უზრუნველყოფას. მოიცავს ისეთი პროგრამების განხორციელებას, როგორიცაა
· სოციალურად დაუცველი მოსახლეობის მკურნალობის ხარჯები -950 000 ლარი; 
· ერთჯერადი ფინანსური დახმარება ორმხრივად და ცალმხრივად ობოლ ბავშვთა ოჯახებს და მრავალწევრიან სოციალურად დაუცველ ოჯახებს  - 150 000 ლარი;
· შშმ პირების ფინანსური დახმარება- 90 000 ლარი;
· საქართველოს ტერიტორიული მთლიანობისათვის დაღუპულ მებრძოლთა  ოჯახების სოციალური დახმარება -5 000 ლარი;
· ოჯახებისა და ბავშვების სოციალური დაცვა - 220 000 ლარი; 
· მრავალშვილიანი ოჯახების სოციალური დაცვა - 20 000 ლარი;
· გაჭირვებული ოჯახებისათვის საწვავის შეძენა - 75 000 ლარი;
· ერთჯერადი ფინანსური დახმარება გაჭირვებული ოჯახებისათვის - 220 000 ლარი;
· ვეტერანებისათვის ფინანსური დახმარება -12 005 ლარი.

· ნინოწმინდის მუნიციპალიტეტის 2026 წლის ბიუჯეტის  სოციალურ პროგრამებში დაემატა  შემდეგი პუნქტები;
·   1 000 (ათასი) ლარზე მეტი ღირებულების ანალიზებისა და გამოკვლევების (ბიოფსია, ძვლის ტვინის გამოკვლევა, პეტ კატე, რაც არ ფინანსდება სახელმწიფოს მხრიდან) ხარჯების 40%-იანი დაფინანსება, სარეიტინგო ქულებისა და შეზღუდული შესაძლებლობის სტატუსის გარეშე, მაგრამ არაუმეტეს 1 500 (ათას ხუთასი) ლარისა.
· არასრულწლოვან ბავშვებს, რომლებსაც ორივე მშობელი გარდაცვლილი ჰყავთ, გაეწიოთ ყოველთვიური სოციალური დახმარება ერთ არასრულწლოვანზე 100(ასი) ლარის ოდენობით 18 წლის ასაკის შესრულებამდე.
· შეიცვალა შემდეგი პუნქტი;
· ნინოწმინდის მუნიციპალიტეტის ტერიტორიაზე რეგისტრირებულ, 2026 წელს დაბადებულ პირველ ახალშობილზე გაიცემა ერთჯერადი ფულადი დახმარება 400 (ოთხასი) ლარი, მე-2 ახალშობილზე 450 (ოთხას ორმოცდაათი) ლარი, მე-3 ახალშობილზე 500 (ხუთასი) ლარი და ყოველ მომდევნო ახალშობილზე დაემატება 50 ლარი დაბადების დღიდან ერთი წლის განმავლობაში მომართვისას, თუ ახალშობილის ერთ-ერთი მშობელი რეგისტრირებულია ნინოწმინდის მუნიციპალიტეტის ტერიტორიაზე.

· მმართველობა და საერთო  დანიშნულების ხარჯები - 5 694 300 ლარი, მათ შორის: 
· საკრებულოს დაფინანსება - 1 389 100 ლარი;
· მერია - 3 955 200 ლარი;
· სარეზერვო ფონდი - 350 000 ლარი;


რას ნიშნავს ეს ყველაფერი, შენთვის, როგორც მოქალაქისთვის?
 გზამკვლევში წარმოდგენილი ინფორმაცია მოქალაქეებს საშუალებას აძლევს მიიღოს ინფორმაცია ნინოწმინდის მუნიციპალიტეტის 2026 წლის ბიუჯეტის პროექტთან დაკავშირებით. გზამკვლევის მეშვეობით მოქალაქეებს წარმოდგენა ექმნებათ მუნიციპალიტეტის მიერ გადასახადებისა და სხვა შემოსავლებით მობილიზებული სახსრების გამოყენების თაობაზე. გზამკვლევი ეხმარება მერიას მარტივი გზით აუხსნას მოსახლეობას ბიუჯეტის მიერ დასახული მიზნები და დააკმაყოფილოს ბიუჯეტის შესახებ დამატებითი ინფორმაციის მიღების სურვილის მქონე მოქალაქეთა ინტერესი. ის ხელს უწყობს კონკრეტული სფეროს პოლიტიკის გარშემო რეალისტური მოლოდინების ჩამოყალიბებას და მოსახლეობის მხარდაჭერის მობილიზებას. მთლიანობაში, გზამკვლევი ეხმარება მერიის მიერ გაწეული საქმიანობის შესახებ ცოდნის ამაღლებას და ზრდის მოქალაქეების უნარს ჩაერთონ ადგილობრივი ხელისუფლების საქმიანობაში, პრიორიტეტების დადგენის, ბიუჯეტის დაგეგმვის და შესრულების სტადიებზე. მოქალაქეების ჩართულობა ძალიან მნიშვნელოვანია ბიუჯეტირების პროცესში, რადგან უფრო ინფორმირებულ და აქტიურ საზოგადოებას მნიშვნელოვანი წვლილი შეაქვს მმართველობის განვითარებაში და ქვეყნის სოციალურ-ეკონომიკურ წინსვლაში. მსოფლიოს მრავალს ქვეყანაში შემუშავებულია ისეთი მექანიზმი, რომლის მეშვეობითაც მოსახლეობა აქტიურად არის ჩართული ბიუჯეტირების პროცესში, საბოლოოდ კი საზოგადოება წყვეტს სად და როგორ უნდა გადანაწილდეს არსებული საბიუჯეტო რესურსი.
ნინოწმინდის მუნიციპალიტეტის ვებ-გვერდი ; https://ninotsminda.gov.ge/-110/

ბიუჯეტის პროექტის მომზადება 
1 მარტიდან - 15 ნოემბრამდე 


თქვენს დასახლებაში არსებული პრობლემების შესახებ მერიისა და საკრებულოსთვის ინფორმაციის მიწოდება


 პრიორიტეტების განსაზღვრის მიზნით ჩატარებულ გამოკითხვებში მონაწილეობა


ბიუჯეტის პროექტის განხილვა და დამტკიცება                     15 ნოემბრიდან 31 დეკემბრამდე


ბიუჯეტის საჯარო განხილვებში მონილეობა;


საკრებულოს სხდომაზე დასწრება


ბიუჯეტის შესრულება / ანგარიშგება  
 1 იანვრიდან 


ბიუჯეტის შესრულების მონიტორინგი;


 ინიციატივების დაყენება 


ბიუჯეტის შესრულების შესახებ ინფორმაციის გამოთხოვა;


ბიუჯეტის შესრულების შესახებ საკრებულოში განხილვებში მონაწილეობა;


მერის მიერ წლიური ანგარიშის წადგენაში მონაწილეობა და შეკითხების დასმა;


რეკომენდაციების მიწოდება;










ზოგადი ინფორმაცია მუნიციპალიტეტის შესახებ


ძირითადი ფინანსური მაჩვენებლები


მუნიციპალიტეტის პრიორიტეტები და პროგრამები საშუალოვადიან პერიოდში 












მუნიციპალიტეტის ბიუჯეტის ძირითადი მაჩვენებლები


მუნიციპალიტეტის პრიორიტეტები, პროგრამები და ქვეპროგრამები


მუნიციპალიტეტის ბიუჯეტის ასიგნებები









მუხლი 1. მუნიციპალიტეტის ბიუჯეტის ბალანსი





მუხლი 2.          ბიუჯეტის შემოსულობები, გადასახდელები და ნაშთის ცვლილება


მუხლი 3. მუნიციპალიტეტის ბიუჯეტის შემოსავლები


მუხლი 4. მუნიციპალიტეტის ბიუჯეტის გადასახადები


მუხლი 8. მუნიციპალიტეტის ბიუჯეტის  არაფინანსური აქტივების ცვლილება


მუხლი 9.        ხარჯებისა და არაფინანსური  აქტივების ზრდის ფუნქციონალური კლასიფიკაცია


მუხლი 10. მუნიციპალიტეტის ბიუჯეტის  საოპერაციო და მთლიანი სალდო


მუხლი 5. მუნიციპალიტეტის ბიუჯეტის გრანტები


მუხლი 6.        ბიუჯეტის სხვა შემოსავლები


მუხლი 7. მუნიციპალიტეტის ბიუჯეტის ხარჯები


მუხლი 12. მუნიციპალიტეტის ბიუჯეტის ვალდებულებების ცვლილება


მუხლი 11. მუნიციპალიტეტის ბიუჯეტის ფინანსური აქტივების ცვლილება



















































შემოსულობები


შემოსავლები


არაფინანსური აქტივების კლება


ფინანსური აქტივების კლება


ვალდებულებების ზრდა













გადასახდელები


ხარჯები


არაფინანსური აქტივების ზრდა


ფინანსური აქტივების ზრდა


ვალდებულებების კლება












ნინოწმინდის მუნიციპალიტეტის 2026 წლის შემოსულობების პროგნოზი

ნინოწმინდის მუნიციპალიტეტის 2025 წლის შემოსულობების პროგნოზი	
შემოსავლები	არაფინანსური აქტივების კლება	24120000	30000	

შემოსავლები 2026 წ.

Sales	
გრანტები	სხვა შემოსავლები	დამატებული ღირებულების გადასახადი	ქონების გადასახადი	220000	738000	18662000	4500000	

სხვა შემოსავლები

Series 1	
პროცენტი	რენტა	სანებართვო მოსაკრებელი	     ადგილობრივი მოსაკრებელი დასახლებული ტერიტორიის დასუფთავებისათვის 	სანქციები(ჯარიმები და  საურავები)	200000	200000	15000	80000	233000	Column1	
პროცენტი	რენტა	სანებართვო მოსაკრებელი	     ადგილობრივი მოსაკრებელი დასახლებული ტერიტორიის დასუფთავებისათვის 	სანქციები(ჯარიმები და  საურავები)	Column2	
პროცენტი	რენტა	სანებართვო მოსაკრებელი	     ადგილობრივი მოსაკრებელი დასახლებული ტერიტორიის დასუფთავებისათვის 	სანქციები(ჯარიმები და  საურავები)	


არაფინანსური აქტივების კლება	
ძირითადი აქტივი 	არაწამოებული აქტივები(მიწა)	20000	10000	

გადასახდელები 2025 წელი	
ხარჯები	არაფინანსური აქტივების ზრდა	ვალდებულებების კლება	14803300	9346700	

ხარჯები 2025 წელი

Column3	
შრომის ანაზღაურება	საქონელი და მომსახურება	პროცენტი	სუბსიდიები	გრანტები	სოციალური უზრუნველყოფა	სხვა ხარჯები	3137440	2769460	6034400	126700	1772500	962800	Column1	
შრომის ანაზღაურება	საქონელი და მომსახურება	პროცენტი	სუბსიდიები	გრანტები	სოციალური უზრუნველყოფა	სხვა ხარჯები	Column2	
შრომის ანაზღაურება	საქონელი და მომსახურება	პროცენტი	სუბსიდიები	გრანტები	სოციალური უზრუნველყოფა	სხვა ხარჯები	


Sales	
მმართველობა და საერთო დანიშნულების ხარჯები	ინფრასტრუქტურის განვითარება	დასუფთავება და გარემოს დაცვა	განათლება	კულტურა, რელიგია და სპორტი	ჯანმრთელობის დაცვა და სოციალური უზრუნველყოფა	5694300	10500500	683700	3503600	1772800	1995100	

